
Policy brief TZ.12/2010K

1. Utangulizi
Kila mwaka Bunge la Tanzania hupiti a na kuchanganua kwa makini bajeti  ya Serikali. 
Misamaha ya kodi, kwa upande mwingine, haipati  nafasi sawia ya kupiti wa Bungeni, 
hivyo kuifanya kuwa matumizi yaliyofi chika (hidden expenditures). Misamaha ya kodi 
inahusisha kiasi kikubwa cha fedha. Mwaka 2009/10 peke yake, asilimia 2.3 ya pato la 
taifa au TZS 695 bilioni zilitolewa kama misamaha ya kodi. Ukubwa wa kiwango cha fedha 
kinachohusishwa kinaibua maswali kuhusu makusudi ya moti sha hizi na iwapo kiwango 
kinachotumika kinafaa kutolewa.

Je, inawezekana kuwa misamaha ya kodi ni mikubwa mno kwa nchi ambayo inakabiliwa 
na changamoto ya kukusanya fedha za kutosha kugharamia bajeti  yake? Je, inawezekana 
kuwa Tanzania ingekuwa na unafuu kama misamaha inayotolewa ingepunguzwa na 
badala yake  fedha zaidi kutumika kugharimia afya, maji na elimu? Na kwanini taarifa 
kuhusu nani anafaidika na misamaha hazipati kani kwa umma?

Muhtasari huu hautoi msimamo kuhusu masuala haya. Badala yake kwa kuwasilisha 
mambo 9 kuhusu misamaha ya kodi Tanzania, unalenga kuchangia kati ka mjadala kuhusu 
iwapo hali iliyopo sasa ina manufaa. Uchambuzi huu unatokana na taarifa za mapato ya 
kodi zilizopati kana kutoka Mamlaka ya Mapato Tanzania (TRA)1. Unaonesha kuwa: 

 Misamaha ya kodi imeongezeka kwa kiwango kikubwa kati ka sehemu ya pili wa •	
muongo huu (2006-2010).

 Kama misamaha ya kodi ingetolewa kwa kiwango kinachoshabihiana na kile kina-•	
chotolewa na nchi ya Kenya (asilimia 1 ya pato la taifa) upungufu kati ka malengo 
ya ukusanyaji wa mapato ungeweza kuepukika.

Misamaha ya kodi Tanzania:
Je, ni mikubwa sana na kutufanya tuwe tegemezi kwa misaada?

Muhtasari huu umeandaliwa na Uwazi-Twaweza, 
iliyopo Hivos Tanzania

Misamaha ya kodi inayotolewa na Mamlaka ya Mapato (TRA) katika visiwa vya •	
Zanzibar ni mara mbili ya misamaha ya kodi inayotolewa Tanzania bara.

Misamaha ya kodi inawanufaisha zaidi wawekezaji wakubwa  wenye vyeti vya •	
kupatiwa motisha kutoka katika Kituo cha Uwekezaji Tanzania (Tanzania Invest-
ment Centre) na Mamlaka ya Kukuza Uwekezaji Zanzibar (Zanzibar Investment 
Promotion Authority).

2. Sababu za kutolewa kwa misamaha ya kodi 
Misamaha ya kodi hutolewa kwa sababu mbalimbali. Nchini Tanzania, misamaha ya kodi 
hutolewa kwa sababu zifuatazo:

Pale ambapo kutokana na asili ya ugeni au nafasi rasmi inayoambatana na •	
matumizi ya bidhaa husika, bidhaa hiyo inakuwa hairuhusiwi kutozwa kodi—kwa  
mfano matumizi ndani ya ndege zinazosafiri kwenda nchi za nje, au bidhaa zina-
zotumika jeshini na katika misioni za kidiplomasia.

Pale ambapo shughuli zinazofanywa na baadhi ya mashirika hazizalishi faida •	
lakini zina mchango muhimu kwa jamii ambao serikali pengine isingeweza kuu-
fanikisha. Kigezo hiki kinatumika kutoa misamaha ya kodi kwa taasisi zinazotoa 
misaada ikiwa ni pamoja na mashirika ya dini.

Pale ambapo matumizi ya bidhaa fulani yana faida kwa jamii. Kwa mfano: baadhi •	
ya dawa za binadamu na mifugo zina msamaha wa Kodi ya Ongezeko la Thamani 
(Value Added Tax au VAT), kama ilivyo kwa magari ya zimamoto. Kutotoza bidhaa 
kama hizi kodi kunaongeza matumizi yake, na kuleta manufaa zaidi kwa mchango 
wake chanya kwa jamii

Sababu nyingine ya misamaha ya kodi ni kuchochea ukuaji wa uchumi. Misa-•	
maha hii kwa kawaida inategemewa kuongeza uwekezaji, ajira, ukuaji wa pato 
na hivyo kuleta mapato zaidi ya kodi katika muda mrefu. Makundi ya makam-
puni yanayopewa aina mbalimbali za misamaha ya kodi kama vile katika kodi 
inayotozwa faida za mashirika/makampuni, na kupunguziwa ushuru wa bidhaa 
zinazoagizwa kutoka nje yanaangukia katika kundi hili. Mfano wa wazi zaidi wa 
makampuni haya ni makampuni yalioanzishwa chini ya sheria ya maeneo ya 
usindikaji kwa ajili ya mauzo nje ya nchi [The Export Processing Zones Authority 
(EPZA) Act], makampuni ya uchimbaji madini na makampuni mengine yenye vy-
eti vya kupewa motisha kutoka TIC na ZIPA.  

3. Mambo tisa kuhusu misamaha ya kodi Tanzania

Jambo la kwanza: Kiasi kikubwa cha mapato hakikusanywi
Kiasi cha pesa ambazo Tanzania inatoa kama misamaha ya kodi ni kikubwa lakini 
kimeongezeka zaidi katikati ya muongo huu. Katika kilele cha ukuaji wake, misamaha ya 

kodi iliongezeka takribani mara mbili ndani ya mwaka mmoja, ikipanda kutoka TZS 459 
bilioni mwaka 2004/05 hadi TZS 772 bilioni mwaka 2005/06.

Mwaka 2009/10 misamaha ya kodi ilifikia TZS 695 bilioni. Kiasi hiki ni zaidi ya nusu ya 
TZS 1.3 trilioni ambayo Serikali inapanga kukopa kutoka taasisi za fedha za nchi za nje 
kwa ajili ya kugharimia ujenzi wa miundo mbinu mwaka 2010/11. Kama kiasi hiki cha 
fedha kingekusanywa, kingewezesha rasilimali kwa ajili ya elimu kuongezwa kwa zaidi 
ya asilimia 40 au kingefanikisha kupatikana kwa asilimia 72 zaidi ya rasilimali kwa ajili ya 
afya mwaka 2009/10.

Kielelezo na. 1: Misamaha ya kodi Tanzania, mwaka wa fedha 2000-20103

Chanzo cha data: Ripoti za mapato ya Kodi kutoka Mamlaka ya Mapato Tanzania (TRA).

Jambo la pili: Tanzania inatoa misamaha ya kodi zaidi ikilinganishwa na 
majirani zake
Kiwango cha misamaha ya kodi zinazotolewa na Tanzania ni kikubwa. Hii inaonekana 
wazi kwa kulinganisha kiwango cha misamaha ya kodi kinachotolewa Tanzania na kile 
kinachotolewa Uganda na Kenya. Nchini Tanzania kati ya miaka ya 2005/06 na 2007/08 
misamaha ya kodi ilikadiriwa kuwa wastani wa asilimia 3.9 ya pato la taifa. Mwaka 
2008/09 misamaha ya kodi ilikuwa asilimia 2.8 ya pato la taifa na mwaka 2009/10 
asilimia 2.3. Ukilinganisha na Kenya na Uganda misamaha ilifikia asilimia 1 na 0.4 ya pato 
la taifa la kila nchi husika4 kwa mtiririko huo. Kama Tanzania ingerekebisha viwango vya 
misamaha ya kodi ili kulingana na kiwango kilichofikiwa na Kenya, zaidi ya TZS 600 bilioni 
zingeokolewa kwa mwaka 2007/08 peke yake.

Ukubwa wa kiwango cha misamaha inayotolewa unaweza kuelezewa kwa kukilinganisha 
na malengo ya ukusanyaji wa mapato ya kodi ambayo Tanzania inashindwa kuyafikia. 
Katika mwaka 2008/09 na 2009/10 Serikali haikutimiza lengo lake la mapato kwa wastani 
wa TZS 453 bilioni kila mwaka. Katika kipindi hicho hicho, misamaha ya kodi iliyotolewa 
ilifikia wastani wa TZS 724 bilioni kwa mwaka. Kama misamaha ya kodi ingetolewa katika 
kiwango kinachofanana na kiwango cha misamaha ya kodi inayotolewa Kenya, TZS bilioni 
484 zingeokolewa mwaka 2008/09 na TZS bilioni 302 mwaka 2009/10. Kwa maneno 
mengine, upungufu katika ukusanyaji wa mapato ungepunguzwa kwa kiasi kikubwa.

Kielelezo na.2: Lengo la mapato ambalo halikufikiwa na misamaha iliyotolewa 
2008/9-2009/10

Chanzo : Ripoti za mapato ya kodi kutoka Mamlaka ya Mapato Tanzania (TRA).

Jambo la tatu: Chini ya Rais Kikwete misamaha ya kodi imeongezeka kwa kasi
Ukuaji mkubwa wa misamaha ya kodi umetokea katika kipindi cha miaka mitano iliyopita. 
Katika kipindi cha miaka mitano (2006-2010) ya Rais Kikwete, misamaha ya kodi ilikuwa 
asilimia 1 ya pato la taifa (au asilimia 40) zaidi ya misamaha iliyotolewa wakati wa kipindi 
cha pili cha uongozi wa Rais Mkapa (2001-2005).
 

Kielelezo na 3: Misamaha ya kodi wakati wa awamu ya kwanza ya Rais Kikwete na 
wakati wa awamu ya pili ya Rais Mkapa

Chanzo: Ripoti za mapato ya kodi kutoka Mamlaka ya Mapato Tanzania (TRA).

Jambo la nne: Wawekezaji wakubwa wa kimataifa wananufaika zaidi na 
misamaha ya kodi
Ripoti ya mapato ya kodi ya Mamlaka ya Mapato Tanzania (TRA) inaonesha kuwa bidhaa 
na taasisi mbali mbali zinapata misamaha ya kodi. Makundi matatu yanapata misamaha 
mingi zaidi. Haya ni makampuni yenye vyeti vya kupatiwa motisha vinavyotolewa chini 
ya Sheria yaUwekezaji Tanzania na Sheria ya Kuendeleza na Kulinda Uwekezaji Zanzibar; 
walipaji wa Kodi ya Ongezeko la Thamani (VAT) chini ya vifungu na 220, 223 na 224; na 
makampuni ya madini chini ya Sheria ya Madini. Chini kabisa katika orodha ni walengwa 
wa manunuzi ya bidhaa katika maduka yasiyotozwa ushuru, pamoja na misamaha 
itolewayo kwa taasisi za dini.

Misamaha mingi itolewayo kwa kupitia vituo vya kukuza uwekezaji pamoja na ile 
itolewayo kwa makampuni ya uchimbaji madini inanufaisha makampuni makubwa ya 
kimataifa. 

Kielelezo na. 4: Misamaha iliyotolewa 2008/09-2009/10, kwa makundi ya wapokeaji

Chanzo: Ripoti za mapato ya kodi kutoka Mamlaka ya Mapato Tanzania (TRA).

Jambo la tano: Misamaha kwa bidhaa kutoka nje inachukua asilimia 75 ya 
misamaha yote
Misamaha ya kodi inayotolewa kupitia Mamlaka ya Mapato Tanzania (TRA) inaweza 
kuwekwa katika makundi makuu mawili: Misamaha inayohusiana na uagizaji wa bidhaa 
nje ya nchi (ushuru wa forodha na ushuru wa bidhaa) na misamaha inayotolewa chini 
ya vipengele vya Kodi ya Ongezeko la Thamani  (VAT). Katika miaka miwili iliyopita, 
sehemu kubwa ya misamaha ya kodi iliyotolewa ilihusisha ushuru wa forodha na ushuru 
wa bidhaa zinazoagizwa toka nje ya nchi. Kwa upande mwingine misamaha ya Kodi ya 
Ongezengo la Thamani (VAT) na misamaha ya kodi inayotolewa kwa bidhaa zinazouzwa 
kwenye maduka yasiyotozwa ushuru kwa pamoja yanachukua asilimia 25 ya misamaha 
yote iliyotolewa katika kipindi cha miaka miwili iliyopita.

Kielelezo na. 5: Aina ya misamaha ya kodi kwa uwiano wake 2009-10

Chanzo: Ripoti za mapato ya Kodi kutoka Mamlaka ya Mapato Tanzania (TRA).

Jambo la sita: Zanzibar inatoa mara mbili ya misamaha ukilinganisha na Bara
Misamaha ya kodi inatolewa pande zote mbili za Muungano. Kama kielelezo na 6.1 na 
6.2 vinavyoonesha, misamaha ya kodi imeongezeka pande zote mbili za Muungano. 
Hata hivyo, kama sehemu ya mapato, misamaha ya kodi imeongezeka kwa kasi zaidi 
Zanzibar. Katika kipindi cha 2006-2010, misamaha ya kodi iliyotolewa na Mamlaka ya 
Mapato (TRA) upande wa Zanzibar ilikuwa karibu asilimia 46 ya mapato yaliyokusanywa 
ukilinganisha na asilimia 26 katika kipindi cha 2001-2005. Kwa upande mwingine 
misamaha iliyotolewa na Mamlaka hiyo kwa upande wa Tanzania bara ilikuwa karibu 
asilimia 23-24 ya mapato yaliyokusanywa katika kipindi hicho chote.

Kielelezo na 6.1: Kodi zilizokusanywa na misamaha iliyotolewa: Tanzania Bara

Chanzo: Ripoti za mapato ya kodi kutoka Mamlaka ya Mapato Tanzania (TRA).

Kielelezo na 6.2: Kodi iliyokusanywa na misamaha iliyotolewa Zanzibar

Chanzo: Ripoti za mapato ya kodi kutoka Mamlaka ya Mapato Tanzania (TRA).

Jambo la saba: Misamaha ya kodi imeanza kupungua
Serikali kupitia Wizara ya Fedha imeonesha kuwa ingependa kupunguza misamaha 
ya kodi. Kwa hakika misamaha ya kodi imeshuka kutoka kilele cha TZS 840 bilioni (au 
asilimia 4.3 ya pato la taifa) mwaka 2006/07 hadi TZS 695 bilioni au asilimia 2.3 ya pato 
la taifa mwaka 2009/10. Japokuwa haya ni maendeleo chanya, ikiwa katika kiwango 
cha asilimia 2.3 ya pato la taifa misamaha ya kodi inayotolewa na Tanzania imeendelea 
kubakia kuwa zaidi ya kati ya mara 2 na 6 ya ile ya Kenya na Uganda.

Kielelezo na.7: Misamaha ya kodi kama asilimia ya pato la taifa
 

Chanzo: Ripoti za mapato ya kodi kutoka Mamlaka ya Mapato Tanzania (TRA).

Jambo la tisa: Misamaha kwa mashirika yasiyo ya kiserikali na wawekezaji wakubwa 
imepungua; lakini imeongezeka kwa miradi ya wafadhili na taasisi za Serikali
Kati ya mwaka 2008/09 na 2009/10 kiwango cha misamaha iliyotolewa kilipungua kutoka 
TZS 752 bilioni hadi TZS 695 bilioni. Jedwali namba 1 hapo chini linaonesha badiliko la 
kiasi cha misamaha iliyotolewa katika miaka miwili iliyopita. Linaonesha kuwa punguzo 
kubwa lilihusisha ushuru unaotozwa bidhaa kutoka nje na lilihusu zaidi makampuni 
yenye vyeti vya kupatiwa motisha kutoka TIC and ZIPA. Hii inafuatiwa na punguzo la 
misamaha kwa mashirika yasiyo ya kiserikali, na makampuni na watu binafsi. Wakati huo 
huo, misamaha mingi zaidi ilitolewa kwa miradi ya wafadhili na taasisi za serikali. Kwa 
upande wa mapato ya ndani, misamaha chini ya kipengele cha 3 cha VAT (3rd Schedule) 
pia imeongezeka kwa kiasi kikubwa.

Jedwali na.1: Misamaha ya kodi, kwa makundi yake 2008/09 and 2009/10

2008/09 2009/10 Badiliko 2009-2010

Kitengo cha Ushuru wa Forodha
Badiliko halisi 

(TZS Milioni)
% 

Badiliko

TIC & ZIPA     380,090.5    272,971.3           (107,119.2) -28.2

Mashirika yasiyo ya kiserikali (NGOs)        37,237.8      21,503.0             (15,734.8) -42.3

Makampuni na watu binafsi        51,233.4      35,639.7             (15,593.7) -30.4

Uchimbaji Madini        59,140.7      49,588.7               (9,551.9) -16.2

Taasisi za dini              408.0           260.3                   (147.7) -36.2

Mashirika ya Umma          7,125.6        7,046.1                     (79.5) -1.1

Jumuiya za Biashara za kikanda                  3.0  -  n/a n/a

Taasisi za Serikali        21,617.3      52,481.6                30,864.3 142.8

Miradi ya wafadhili        21,552.7      72,257.8                50,705.1 235.3

Jumla ndogo      578,408.9 
   

511,748.5 
            (66,657.4) -11.5

Idara ya Mapato ya Ndani.(3rd 
Schedule)

VAT 220        13,249.6           217.0             (13,032.5) -98.4

Misamaha kwenye maduka 
yasiyotozwa kodi

         3,892.4        2,691.6               (1,200.8) -30.8

Misamaha chini ya VAT 223/224      156,847.9    180,192.6                23,344.6 14.9

Jumla Ndogo      173,989.9    183,101.2                  9,111.3 5.2

Jumla kuu      752,398.8   694,849.7             (57,546.1) -7.6

Chanzo: Ripoti za mapato ya kodi kutoka Mamlaka ya Mapato Tanzania (TRA).

4. Ikishaidhinishwa, ni vigumu kuondoa misamaha ya kodi 
Misamaha ya kodi ni upendeleo uliopitishwa kisheria. Hii inamaanisha kuwa kabla 
misamaha haijaruhusiwa kutolewa, sheria inahitajika kuainisha ni aina gani ya watu, 
mashirika ama bidhaa zisamehewe kodi. Mara sheria inapopitishwa na kuanza 
kutekelezwa ni vigumu kuuondoa upendeleo huu kwani wahusika wanaweza kutoa hoja 
za ushawishi ili ziendelee kuwepo. Jitihada za kuondoa misamaha ya kodi zilizofanywa 
na Serikali ya Tanzania hivi karibuni zimeonesha ni jinsi gani kuna ugumu katika kuondoa 
misamaha ya kodi iliyokwisha pitishwa kisheria:

Mwaka 2009/10 jaribio la kuondoa msamaha maalum wa Kodi ya Ongezeko la •	
Thamani(VAT) kwa taasisi zinazotoa misaada, mashirika ya dini na mashirika 
yasiyo ya kiserikali, kwa kigezo kwamba ilikuwa inatumiwa vibaya na baadhi ya 
walengwa, lilipingwa vikali na viongozi wa dini jambo ambalo lilipelekea kilio ki-
kubwa kupitia vyombo vya habari na hatimaye kukataliwa kupitishwa na Bunge.

Mwaka 2009/10 Serikali ilifanya mabadiliko katika sheria ya kodi ili kufuta kipen-•	
gele kinachoruhusu utaratibu wa kuainisha baadhi ya bidhaa zinazodhamiriwa 
kutumika katika uwekezaji kama “zilizodhaniwa kuwa bidhaa za mtaji” (deemed 
capital goods) kwa lengo la kutaka misamaha ya kodi. Mwaka 2010/11 kipengele 
hicho kilirejeshwa.

Mwaka 2009/10, Serikali ilifanya mabadiliko katika sheria ya kodi ili kurekebisha •	
Tangazo la Serikali (Government Notice) Namba 99 la 2005 lililoidhinisha msa-
maha wa kodi kwa sehemu ya mafuta yanayoagizwa na makampuni ya uchimbaji 
madini. Hata hivyo, Serikali bado ilitakiwa kuingia katika mazungumzo na baa-
dhi ya wawekezaji kabla sheria iliyorekebishwa haijaanza kutumika kwao kwani 
makubaliano waliyoingia na Serikali katika mikataba ya maendeleo ya uchimbaji 
madini ilikuwa na vipengele maalum vinavyowapa haki ya kupewa misamaha 
hiyo.

 
Kesi hizi zinaonesha kwamba njia ya busara kwa Tanzania kuzuia kiwango kikubwa cha 
ukuaji wa misamaha ya kodi ni kuwa makini zaidi katika kuidhinisha misamaha hii. Na 
pale misamaha inapotolewa, iwe inatolewa kwa vipindi vya muda maalum pasipo nafasi 
ya nyongeza ya kipindi kingine.

5. Hitimisho
Sababu mojawapo ya Tanzania kuwa na utegemezi mkubwa wa misaada toka kwa 
wahisani na kushindwa kuwekeza kwa haraka zaidi katika maendeleo yake ni ukusanyaji 
mdogo wa mapato yatokanayo na kodi. Taarifa hii imeonesha kuwa misamaha ya kodi 
Tanzania (Bara na Zanzibar) ni mikubwa ukilinganisha na ile ya jirani zake, Kenya na 
Uganda na kwa kiasi kikubwa inawafaidisha wawekezaji wakubwa wenye vyeti vya 
kupatiwa motisha kutoka vituo vya kukuza uwekezaji. 

Kujenga uwezo wa kujitegemea katika rasilimali ni kipaumbele cha Serikali na kinaweza 
kufanikishwa kwa kuhakikisha misamaha ya kodi inatolewa kwa uangalifu zaidi. Hili 
linaweza kufanikishwa kwa:

Kupitia upya, sheria mbalimbali zinazotoa misamaha ya kodi;•	

Kuhakikisha misamaha mipya inatolewa kwa umakini mkubwa zaidi, na kuitoa •	
kwa vipindi maalum vilivyofungwa pasipo uwezekano wa nyongeza; na, 

Kuboresha utekelezaji wake.•	

Zaidi ya hayo ni vigumu kwa wakati huu kusema ni kwa kiasi gani viwango vikubwa vya 
misamaha inayotolewa vinawafaidisha wananchi. Kwa kuwa na uwazi zaidi, kwa mfano, 
kwa kuweka bayana taarifa kuhusu makampuni yanayopokea misamaha ya kodi na 
viwango vya msamaha kwenye mtandao, uchambuzi kama huu unawezekana. Taarifa hizi 
kwa sasa hazipatikani kwa ukamilifu kwa umma, pamoja na kwamba misamaha ya kodi 
ni sawa tu na aina nyingine ya matumizi ya serikali. Kama ilivyo kwa matumizi ya afya, 
maji au elimu, inatakiwa misamaha ya kodi ipitiwe na kuchanganuliwa na Bunge, pamoja 
na walipa kodi.

